
O’ZBEKISTON TA'LIM TASHKILOTLARIDA CHET ELLIK 

TALABALARNING MADANIYATLARARO ALOQA VA KO'P MADANIYATLI 

MUHITGA MOSLASHISHNING IJTIMOIY-PSIXOLOGIK XUSUSIYATLARI  

 

Nazarova Manzura Mustafo qizi 

Buxoro davlat universiteti psixologiya va sotsiologiya kafedrasi 

1-bosqich tayanch doktoranti 

 

Annotatsiya. Ushbu maqolada zamonaviy dunyoda shaxslarning muvaffaqiyatli 

moslashishi va madaniyatlararo o'zaro ta'siri uchun pedagogik-psixologik sharoitlar hamda 

yechimlarni yaratish, oliy o'quv yurtlarida ta'lim tizimi bilan bog'liq bo'lgan madaniyatlararo 

aloqaning jadallashuvining  milliy ustuvor haqida fikr-mulohazalar bayon etilgan. 

Tayanch so’zlar: Ta’lim integratsiyasi, madaniyatlararo savodxonlik, madaniy intellekt, 

strategik resurs, ta’limning baynalmilallashuvi. 

Abstract. This article describes the pedagogical and psychological conditions for the 

successful adaptation and intercultural interaction of individuals in the modern world and the 

creation of solutions, the national priority of the acceleration of intercultural communication in 

higher educational institutions associated with the educational system. 

Key words: Educational integration, intercultural literacy, cultural intelligence, strategic 

resource, internationalization of Education. 

Bugungi kunda turli madaniyat vakillarining o'zaro munosabatlari muammolari nafaqat 

sotsiologik darajada, balki, psixologik tadqiqotlar nuqtayi nazaridan ham o’rganilmoqda. 

Zamonaviy dunyoda shaxslarning muvaffaqiyatli moslashishi va madaniyatlararo o'zaro ta'siri 

uchun pedagogik-psixologik sharoitlar hamda yechimlarni yaratish imkoniyati paydo 

bo’lmoqda. Bu jarayon o'z navbatida, oliy o'quv yurtlarida ta'lim tizimi bilan bog'liq bo'lgan 

madaniyatlararo aloqaning jadallashuvi uchun xizmat qilmoqda. Rivojlanishning milliy ustuvor 

yo'nalishlari doirasida O’zbekiston ta'limining xalqaro raqobatbardoshligini va eksportini 

oshirish vazifalari chet ellik talabalarni moslashtirish uchun qulay muhit yaratish zarurati bilan 

uzviy bog'liqdir. O’zbekiston universitetlari va boshqa ta'lim tashkilotlari uchun 

madaniyatlararo moslashuvning ajralmas va ko'p qirrali modelini shakllantirish uchun barcha 

faoliyat turlarida tashqi va ichki xalqarolashtirish qadriyatlarini to'liq tan olish bilan amalga 

oshirish kerak. Madaniyatlararo savodxonlik ko'nikmalarini o'quv jarayonining barcha 

ishtirokchilari va manfaatdor tomonlarida strategik rivojlantirish vazifalarini O’zbekiston oliy 

ta'limining baynalmilallashuvining hozirgi holati tanqidiy qayta ko'rib chiqishni va yanada 

ilg'or prinsiplarni kuchaytirishni talab qiladi. Hozirgi bosqichda O’zbekiston oliy ta’lim 

muassasalari global sheriklikdagi ijtimoiy institut sifatida o'z vazifalarini qayta ko'rib chiqish 

va murakkablashtirishni hisobga olishi lozim.  

Cultural Intelligence–“Madaniy intellekt” tuchunchasi ta'limni xalqarolashtirish 

doirasidagi asosiy toifa sifatida o'rganish natijasida bilim olishni emas, balki, chet el madaniyati 

vakilining boshqa madaniyat belgilarini madaniyat tashuvchilarining o'zlari kabi talqin qilish 

qobiliyatini o'z ichiga oladi [MacNab B., Worthley R. (2011). Individual characteristics as 

predictors of cultural intelligence development: The relevance of self-efficacy. International 

Journal of Intercultural Relations]. Xalqaro talabalarning ijtimoiy va madaniy ehtiyojlari hamda 

qadriyatlarini har tomonlama tuchun gan holda, ularning ta'lim jarayoniga moslashishlariga 

yordam berishning samarali yondashuvlarini joriy etish, bu borada ta'lim tashkiloti 

boshqarishda strategik resurs sifatida xizmat qilishi kerak. Strategik resurs yondashuvi xalqaro 

talabalarning moslashuvini rivojlantirishga yo'naltirilgan resurslarni tashkilotning barqaror 

qobiliyatlariga aylantirishni, so'ngra qobiliyatlarni o'ziga xos vakolatlarga va raqobatdosh 

ustunliklarga o'tkazishni o'z ichiga oladi [Delpechitre D., Baker D.S. (2017). Cross-cultural 

selling: Examining the importance of cultural intelligence in sales education. Journal of 

Marketing Education, 39(2)] 

Madaniy intellektni shakllantirish ta'lim tashkilotlari uchun juda muhimdir, chunki chet 

ellik talabalar uchun do'stona muhitni yaratishda bevosita yoki bilvosita ishtirok etadigan jamiki 

universitet parametrlari hisobga olinadi. Bu jarayonda ichki xalqarolashtirish tuchunchasiga 

to’xtalib o’tish lozim.  Ichki xalqarolashtirish deganda, ma'muriy xizmatlar va kampusni 

xalqarolashtirish, shuningdek, alohida tarkibiy ilmiy va ta'lim bo'linmalari, asosiy ta'lim 

dasturlari va individual fanlarning tavsiflari va o'quv rejalarini ham xorijlik talabalar tahsil 

jarayoniga moslashtirish nazarda tutiladi. Ta'lim dasturlari dizayni va o'quv jarayonida madaniy 

xilma-xillikdan maqsadli foydalanish talabalar va o'qituvchilarning faoliyati hamda xulq-

atvorida sezilarli o'zgarishlarga sabab bo’ladi. Kompetentsiyaga asoslangan yondashuv 

doirasida qadriyatlarning ustuvorligi kelajakdagi bitiruvchilarning madaniyatlararo 

kelishuvning ahamiyati va mahsuldorligini tan olish, muammolar va kasbiy vaziyatlarni turli 

nuqtayi nazardan baholash, boshqa madaniyatlarni o'z madaniyati sifatida tuchunishni 

namoyish etish, madaniy va o'z kasbiy an'analari o'rtasidagi munosabatlarni tuchunish 

qobiliyatining asosiy ko'rsatkichlari sifatida ta'minlaydi.  

Bugungi kunda ta'lim tashkilotlarida madaniyatlararo aloqa va ko'p madaniyatli muhitga 

moslashishning ijtimoiy-psixologik yondashuvlari yetarli darajada ishlab chiqilmagan, bu 

shaxsning mavjud ko'p madaniyatli makonga chuqur moslashishini amalga oshirishga salbiy 

ta'sir qiladi, shuningdek, ichki resurslardan samarali foydalanishga imkon bermaydi.  Chet ellik 

talabalarni O’zbekiston oliy ta’lim muassasalariga jalb qilish va ularning ta’lim muhitiga 

ijtimoiy-psixologik moslashuvining tezroq va osonroq kechishi uchun bir nechta vazifalarni 

amalga oshirish lozim deb hisoblaymiz: 

1. Ta'lim tashkilotining axborot ochiqligini oshirish va madaniyatlararo aloqa to'siqlarini 

bartaraf etish. 

2.  Ta'lim tashkilotida ichki navigatsiyani rivojlantirish, qulay va do'stona muhit 

yaratish. 

3.  Madaniy masofani kamaytirish maqsadida madaniyatlararo o'zaro ta'sir vositalari va 

usullarini kengaytirish.  

4. Chet ellik talabalar uchun kirish intensiv moslashuv kursining keng vositalaridan 

foydalanish. 

5. Ta'lim tashkilotining madaniyatlararo moslashuvi parametrlarini uslubiy 

takomillashtirish nuqtayi nazaridan ish dasturlarining madaniyatlararo jihatlari, mazmuni, 

o'rganish shakllari, ma'ruzalar va amaliy mashg'ulotlar materiallarini ishlab chiqish. 

6. Ta'lim dasturlarini amalga oshirishdan qoniqish monitoringi tizimini joriy etish. 

Ta'lim tashkilotining moslashuv ishlari parametrlari bo'yicha chet ellik talabalar o'rtasida 

so'rovnomalarni ishlab chiqish. 

7. Chet ellik talabalarning ijtimoiy-psixologik adaptatsiyasini jadallashtirish uchun  ko’p 

darajali malaka oshirish dasturlarini shakllantirish.  

8. Kommunikativ to'siqlarni bartaraf etish uchun ta'lim makoni kontekstida 

madaniyatlararo kompetentsiyani kengaytirish. 

9. Chet ellik talabalarning murakkab ijtimoiy va madaniy qadriyatlarini tuchun ish, 

ularga o’z maqsadlarini belgilashda, shuningdek,  o'quv maqsadlariga erishish va akkulturatsiya 

bilan bog'liq stresslarni yengishda amaliy psixologik ko’mak berish.   

10. Ta'lim tashkilotining ko'p madaniyatli muhitida xorijlik talabalarning O’zbekiston 

oliy ta’lim muassasalarida o'qishi uchun ta'lim tashkilotining barcha xodimlari ishida chet ellik 

talabalarning ehtiyojlariga yo'naltirilgan yondashuv bo'lishi kerak.  

Xulosa qilib aytadigan bo’lsak, ta'lim tashkilotlarining uslubiy va o'quv-uslubiy 

faoliyatida xalqarolashtirish va madaniyatlararo moslashuvni kuchaytirish, chet ellik 

talabalarning O’zbekiston ta’lim tizimiga ijtimoiy-psixologik moslashuviga ko’maklashishda 

yuqorida  keltirib o’tilgan usullardan samarali foydalanish maqsadga muvofiq bo’lar edi. 

PEDAGOG FAOLIYAT SAMARADORLIGINI TA’MINLASHGA OID SHARQ 

MUTAFAKKIRLARINING IJTIMOIY-PSIXOLOGIK QARASHLARI 

“Oila va xotin-qizlar” ilmiy-tadqiqot instituti, Tayanch doktorant  

 

Annotation. this article discusses the possibility of psychological significance of the 

views of Eastern thinkers on personality, man, teacher and education in the terms of 

psychological transformations that occur in the personality of the teachers today. 

Keywords: teacher, education, efficiency of activity, psychological views of Eastern 

thinkers, psychological health, competence, perfect person, quality of Education. 

Ta’lim sohasida faoliyat yurituvchi mutaxassislar, ayniqsa pedagoglarda psixologik 

bilimlarning yetarli darajada emasligi aniq haqiqat. Shu sababdan ham, ta’lim jarayoni o‘zining 

funksiyalarini bajara olmayapdi. Psixologik madaniyat rivojlanmaganligi, insonlarning 

umumiy madaniyati rivojlanmasligiga olib kelmoqda. Achinarli jihati, pedagoglarda psixologik 

madaniyat kerakli darajada rivojlanmaganligi, oqibatda esa jamiyatda umuminsoniy qadriyatlar 

